
 АКАДЕМИЯДАҒЫ АЙШЫҚТЫ МЕРЕКЕ 

  

Ұлттық мереке – Тәуелсіздік күні ІІМ Қостанай академиясында 

мерекелік концерт өтті. Салтанатты іс-шара шымылдығын оқу ордасының 

жеке құрамы үрмелі аспаптар оркестрінің сүйемелдеуімен Қазақстан 

Республикасының Әнұраны орындалды.  

 
Академия бастығы, полиция полковнигі Мирлан Қызылов оқу 

ордасының профессорлық-оқытушылар құрамын, қызметкерлерді және 

тыңдаушыларды Қазақстан Республикасының Тәуелсіздік күнімен 

құттықтап: «Тәуелсіздігіміз жарияланғаннан бергі уақыт ішінде көптеген 

елеулі табыстарға қол жеткіздік. Еліміздің тәуелсіздігі мен ұлттық 

қауіпсіздігі, көп ұлтты Қазақстан халқының ынтымақтастығының және 

жарастығының арқасында жақсы сақталып отыр. Қазақстан көптеген 

экономикалық, әлеуметтік көптеген жетістіктерге жетіп, әлемдік 

қауымдастықты мойындатты. Еліміздің барлық жетістіктері Президент 

Нұрсұлтан Әбішұлы Назарбаевтың есімімен, оның жүргізіп отырған 

парасатты саясатымен байланысты», - деп атап өтті. 

Іс-шара барысында Академияның профессорлық – оқытушылар 

құрамы және қызметкерлері Ішкі істер министрі Қ.Қасымовтың 

бұйрығымен «Құқық тәртібін қамтамасыз етуге қосқан үлесі үшін» 

медалімен, «Ішкі істер органының үздігі» төсбелгісімен, құрмет 

грамотасы, грамотамен марапатталды. Сондай-ақ, салтанатты жиында 



полиция полковнигі, полиция подполковнигі, полиция майоры, полиция 

лейтенанты атақтары табыс етілді. Академия бастығының бұйрығымен 

бірқатар қызметкерлер грамотамен және алғыс хаттармен марапатталды.  

Қуанышты сәт, мерекелік концертпен жалғасын тапты. Мерекелік 

концертте, оқу ордасының қызметкерлері мен тыңдаушылары «Өз елім», 

«Қазақ елі», «Туған жер» секілдірухты көтерер жалынды әндерді 

шырқаса, мың бұралған бишілер өнерімен тәнті етті. Мереке күні 

кішкентай бүлдіршіндер сахна төрінде оқу ордасының қызметкерлеріне 

арнап  әндері мен билерін тарту етті.   

